
И.И. Артамонов „Мин мантан сэриигэ барбытым“, И. Алексеев „ Григорий Окороков кэриэьигэр“, Лэгэнтэй „Эьэм ете5е“ ырыаларынан уонна  саха тылын уерэхтээ5э, учуутал идэлээх, олохтоох поэт И.Н. Адамов-Айдын Мургун хоьооннорунан  сэриигэ баран  елбут, сура5а суох суппут уонна эргиллэн кэлэн эйэлээх оло5у тутуспут биир дойдулаахтарбыт сырдык ааттарыгар „ Кецул кунун кемускэлигэр . . .“ диэн театрилизованнай – музыкальнай композиция сценарийа.
Сыала: 
1. Биир дойдулаахпыт Григорий Окороков утуе аатын уйэтитии.
2. Г. Окороков хорсун быьыытыгар, Ийэ дойдуга бэриниилээх буолар итэ5элин ырытыы.
3. Тереебут дойдуга тапталы ицэрии.
4. Нэьилиэк историятын, оччотоо5у кэм ыччатын дьыл5атын уерэтии.
5. Биир дойдулаахтарбыт А5а дойду сэриитигэр хорсун быьыыларын фотоматериалларынан сырдатыы.
6. Олохтоох поэт И.Н.Адамов хоьооннорун аа5ааччы киэц арацатыгар тар5атыы.
1941 сыл, бэс ыйын 22 кунэ. Оччотоо5у кэм  „Баачыма“, „Ворошилов“ колхоз, „Киров“ колхоз уонна „Саца дэриэбинэ“ эдэр ыччаттара самаан сайыны керсе, уйгу ыьыахха керсуех буолан мустубуттара. 
1 сцена. Эйэлээх олох. Ыьыах кунэ. 
 Маайыс бу кун олус эрдэ турбута. Кини сурэ5э туохтан эрэ долгуйар курдук этэ,ол эрэн до5отторун керсер уеруутугэр буолан, кини курдук дьоллоох кыыс бу кун сиригэр суох курдук этэ. . .
Маайыс. Бугун ыьыах кунэ. Оо,эдэр саас кэрэ5ин да5аны! Сылаас да кун сатыылаата. Хатыцнарым барахсаттар уерэннэр э5эрдэлээн суугунаьа керсутулэр.
Уоллаах кыыс. Баачыма кыыьыгар Маша5а э5эрдэ!
Маайыс. Дорооболоруц! „Саца дэриэбинэ“ холкуос теьуу ыччаттара. Улэ-хамнас хайда5ый?
Ылдьаа. Учугэй бе5е. Окко бэлэмнэнэн эрэбит. Косилкаларбытын еремуеннуу сылдьабыт.
Наташа. О5олоор, керуц. Ворошиловтар иьэллэр.
Ылдьаа. Мин дьонум кестеллер дии.
Даша, Фекла. „Баачымаларга“, „Саца дэриэбинэлэргэ“ уруй – айхал!
Маайыс. Учугэйдик айаннаан киирдигит?
Афоня. Сепке со5ус кэллибит. Айан учугэй.
Рома. Баанньа, дьонун биьигин кытта аргыстаьан киирдилэр.
Даша. Гришалаах кестубэттэр дуо?
Маайыс. Кэлиэхтэрэ. Бэ5эьээ кэлэбин диэбитэ. Керуц.Ол иьэллэр. Уербуттэр а5ай.
Гриша. О5о сааьым до5отторо дорооболоруц! Бары тумсубуппут учугэй да5аны. Бары бииргэ сылдьыа5ыц!
Ира. Оьуохайдыахпыт да оьуохайдыахпыт.
Гриша. Даша, дорообо!
Даша. Уерэх хайда5ый? Суруккун туппутум.
Гриша. Уерэх учугэй. Каникулбар кэллим. Сайын дьоммор кемелеьуем.
Маайыс. Чэ, о5олоор оьуохайга бардыбыт.
Кыргыттар. Барыахайыц. О5о саас быраьаай!
Уолаттар. Эдэр сааска э5эрдэ!
Маайыс. Тыый, туох буолла5ай? Уйбаанчык кетутэн а5ай иьэр.
Уйбаан.( А5ылаабыт а5ай. Тыын быьа5аьынан сацарар) До5оттоор, до5оттоор, иэдээн. Сэрии. Сэрии буолбут уьу.
Сэрии сур5ын истэр эдэр, саца уунэн иьэр киьиэхэ ыарахан да буолла5а. . . 
2 сцена. Сэриигэ атаарыы.
Ийэ дойду кемускэлин иьин биьиги дэриэбинэбититэн элбэх эдэр киьи сэриигэ аттаммыта . . . 
Уолаттар. (ыллыыллар) (Сэриигэ бараллар. Кыргыттар бырааьаайдаьа хаалаллар)
И.И. Артамонов „Мин мантан сэриигэ барбытым“
Мин мантан сэриигэ барбытым
Кыракый бала5ан дьиэбиттэн,
Ыраахха диэри кэтэьэн
Турбута кырдьа5ас мин а5ам.

Мин мантан сэриигэ барбытым,
Оскуола чуораанын хаалларан,
Саас буолан, чыычаахтаах чарацым
Симэммит хатыцын аттынан.

Мин мантан сэриигэ барбытым,
Бар дьонум алгыьын ыламмын,
Далбаатыы хаалбыта алааьым
Будьурхай баттахтаах тыатыныын.
3 сцена. Сэрии./Уцкуунэн кердереллер/  Сэрии-уот ортотугар баар буола туьэллэр. Сэрии иэдээнэ кестер. Хабыр хапсыьыы. Уолаттар саалаах-саадахтаах киирэллэр, гранатанан быра5аллар. Уоттаах сэриигэ саллаат сырдык тыына быстара кестер.  
4 сцена. Кэтэьэ хаалбыт кыыс хоьоон аа5ар.
„Саца дэриэбинэ“ уолаттара,
Чулуу уеруун дьонноро.
Кецул кунун кемускэлигэр,
Аттаммыттара елбет аакка . . .

Сир сицнэн симиллэр,
Силлиэрэн илбиьирэр.
Илин-ар5аа булкуллар
Будул5анын ортотугар.

Сиэмэх  буулдьа „сиэри“ кердуур,
Силлиэ-холорук арда5ар.
Олох тыыннаах сулуьа – 
Саллаат сурэ5э умайар.

Олох иьин туруулаьыы . . .
Елууну кытта куентэьии.
Елуу баарын мэлдьэьэн,
Саныыр ийэтин алгыьын.

Ахтар-саныыр алааьа
Арылыйа сырдыыра.
Туьээн онно тиийэрэ,
Оттуур-мастыыр буолара.

Сацкыча5ын урэ5эр
Мунду, куенэх сэмсиирэ.
Онтон Эбэ куелугэр
Куьа, хааьа хойуута.

Кини хара5ар кестеллере,
Уулаах ыанай хатыцнара
Манна, сэрии толоонугар
Суугуннара иьиллэрэ.

Аймах-билэ дьонноро,
Атаара, аймана хаалбыттара.
Бутэй иьин тумулугар
Ытабылларын „хаайбыттара“

Ахтыл5анын аьаран,
Эцсэн, уеьээ тыынара.
Кистээн харах уутун,
Туора илгэн кээьэрэ.

Ийэ ууьун эстиитэ,
А5а ууьун аймал5ана – 
Сэрии толоонугар охтубуттар, 
Сура5а суох суппуттэр.

Ийэ сир ынчыга
Ийэлэр  уйан сурэхтэригэр,
„Хара сурук“ кырыыьынан
Сыр5ан бааьы хаалларбыта.
5 сцена. Кыргыттар киирэн дьуегэлэрин аттыгар тураллар., /ырыа/
Биьиги дэриэбинэбититтэн   43   саллаат сура5а суох суппутэ. Кинилэр кемус уцуохтара ханна кистэммиттэрэ билигин да5аны биллибэт. Онтон биир дойдулаахпыт Григорий Окороков елугун кырамтата, сэрии кэнниттэн 25 сыл буолан баран биирдэ кестубутэ.
Григорий Окороков кэриэьигэр.
Иван Алексеев тыла.
Денис Данилов мелодията

Уот сибиниэс буур5ата
Ытыллан Эн кунтэн суппутуц,
Атын сир туманнаах буоругар
Дьукээбил кыымыныы еспутуц.
Киргиэлэй,
Киргиэлэй буойуммут!.
Кэм-кэрдии амарах илиитэ
Эйигин дьэ булан куерэттэ,
Эн аатыц бар дьонуц сурэ5эр
Хомустуу лыцкынаан дьиэрэттэ.
Киргиэлэй,
Киргиэлэй буойуммут!.
Эргиллэн кэлбиккин уруйдаан
Куех Амма куегэйэ долгуйар,
Сибэкки уцкуулээн битийэр,
Кыыс о5о имнэрэ тэтэрэр.
Киргиэлэй,
Киргиэлэй до5орбут!.
Хаьан да хорсуннар елбеттер,
Хотойдор урдуккэ кетеллер,
Сайа5ас ырыаны кытары
Саас-уйэ Эн тыыннаах сылдьыа5ыц.
Киргиэлэй,
Киргиэлэй геройбут!.
6 сцена. Григорий Окороков сырдык тыына  Харьков куорат таьыгар быстыбыта.Хорсун саллаат, саха уола Ийэ дойду туьугар Улуу сэриигэ охтубута. Ол эрэн, кини ыраас, сырдык дууьата уеьээттэн, ырыых-ыраах халлаантан керер курдук. . .
/ Лэгэнтэй „Эьэм ете5е“ ырыатынан
Елбут саллааттар дууьалара  тереебут дойдуларыгар кэлэллэрэ кестер./
7 сцена. Кыыс киирэн  сибэкки дьербетун уурар, хоьоонун ситэрэн аа5ар.

Алта уонтан тахса сыл
Самаан сайын ааста5а.
Олох эмиэ ечче тегул,
Кырпа кыьын дьабарын уйда5а.

Онно билигин етехтер
Кубарыспыт ба5аналара,
Оцо быьыллан хаалбыт аат
Омооно эрэ хаалла5а.

Арай сылгы чыычаа5а
Сааьын аайы уйа туттар,
Олох сал5анарын кэрэьитэ
Кини – Айыыьыт илдьитэ.
8 сцена. / Парадка киэргэммит кыргыттар киирэллэр. Уолаттар Кыайыы былаа5ын ере туталлар./Кыайыы кунэ теьелеех уерууну а5албытай?!. Улуу Кыайыы 65 сылын керсе, Кыайыы былаа5а Саха сирин бары муннуктарыгар сырытта. Бу, Улуу Кыайыыны а5алсыбыт, биьиги биир дойдулаахтарбытыгар уйэлэргэ Албан Аат!

1 кыыс:        Ньургун Боотур удьуордара,
Саха Ньургун уолаттара,
Кыайыы Кыьыл хотойдоро
Сэрии будул5ан уотугар.
Угус норуот кецулун,
Эйэлээх, дьоллоох оло5ун,
Уьансыбыт утуелэрэ – 
Улуу Кыайыы дьаралыга.

2 кыыс:         Уоттаах сэрии толоонуттан
Этэццэ эргиллэн кэлбиттэр.
Манна олох уеьугэр,
Норуот кууьун туммуттэр.
Угус норуот кецулун,
Куннээх кэрэ сааскытын,
А5алсыбыт ааттара – 
Улуу Кыайыы дьаралыга.

3 кыыс:         Еруу эдэр буойуттар
Елбет-суппэт ааттарын,
Уйэтитэ турарбыт,
Телен уотун са5арбыт.
Сахам сирин кэскилин,
Сахам дьонун алгыьын, 
Ерегейун чыпчаала –
Улуу Кыайыы дьаралыга.

Композиция быстыбакка эрэ 30 мун устата буолар. Маны сэргэ ис хоьоонунан экрацца хаартысканан, суругунан кестер.







